
Nekoliko rijeci
prigodom osnivanja
Spomen-zbirke 1992. -
1995. sa Spomen-sobom
odbrane Gracanice

Edin Sakovié

U okviru rada J.U. Bosanski kulturni centar Gracanica pokrenuta je
inicijativa za prikupljanje muzejskog materijala i historijske grade iz
razdoblja 1992.-1995. Planirano je da se od prikupljene grade formira
posebna muzejska postavka - Spomen-soba odbrane Gracanice, nami-
jenjena najsiroj javnosti, dok bi se uz Spomen-sobu formirala i zbirka
relevantne historijske grade o Gracanici i njenoj okolini u razdoblju
1992.-1995. (historijsko-dokumentaciona zbirka, namijenjena uzoj,
strucnoj javnosti). Nakon pripremnih aktivnosti, 1. septembra 2019. go-
dine upucen je javni poziv za prikupljanje muzejske i historijske grade.
Na taj poziv se do otvorenja postavke odazvalo 55-ero gradana. Priku-
pljeni muzejski materijal je strucno obraden i upisan u muzejske evi-
dencije. U meduvremenu je adaptirana prostorija, te je uredena izloz-
bena postavka. Spomen-soba je svecano otvorena 1. septembra 2021.
godine (u povodu Dana 111./221. brdske brigade Gracanica). Pokrovitelj
projekta bio je gradonacelnik grada Gracanica. Planirano je da se Spo-
men-soba koristi u kulturno-memorijalne, edukativne i druge svrhe, te
da se stalno prosiruje i dopunjava.

Kljucne rijeci: J.U. Bosanski kulturni centar Gracanica; Zavicajna
muzejska zbirka; grad Gracanica; Agresija na Bosnu i Hercegovinu
(1992.-1995.); Odbrambeno-oslobodilacki rat; odbrana Gracanice;
Spomen-soba; muzejska postavka.

U povodu obiljezavanja 1. septembra — Dana 111./221. gra-
¢anicke brigade, svecano je otvorena Spomen-soba odbrane
Gracanice (1992.-1995.), kao posebna muzejska kolekcija, for-
mirana u prostorijama i u okviru izlozbene cjeline Zavicajne
muzejske zbirke (koja djeluje pri J.U. Bosanski kulturni centar
Gracanica). Spomen-soba predstavlja sastavni dio i segment

6 Nekoliko rije¢i prigodom osnivanja Spomen-zbirke 1992. - 1995.

Rad na formiranju Spomen-sobe: zbrinjavanje muzejskog materijala - strucni saradnik za kulturno
naslijede Edin Sakovié sa pripravnicama Vahidom Halil¢evié i Medinom Ibrahimovié

postojece stalne postavke Zavi¢ajne muzej-
ske zbirke, ali je ujedno i zasebna cjelina.

Otvorenje ove spomen-sobe predstavlja
ulazak u finalnu fazu jednoga projekta, koji
je najavljen pet godina ranije, upravo na
stranicama “Gracanickog glasnika” Tada je,
u 41. broju (maj 2016.), autor ovih redaka
objavio prilog u kome je naglasio da ocu-
vanje historijske i muzejske grade opcenito
predstavlja kulturnu i civilizacijsku potrebu,
jo§ viSe izrazenu kada je u pitanju grada iz
perioda odbrane Bosne i Hercegovine od
agresije (1992.-1995.) - razdoblja koje pred-
stavlja jednu od temeljnih vrijednosti svih
onih koji se zalazu za opstojnost ove zemlje
i njenih naroda. S obzirom da se historija
tog razdoblja, uslijed specificnih okolnosti
i drustvenih odnosa u savremenom bosan-
skohercegovackom drustvu ili presucuje, ili
jednostrano i tendenciozno predstavlja, pa i
potpuno falsificira — navedena je potreba jo$
izrazenija.

U spomenutom prilogu istaknuto je da u
proteklom periodu na prostoru Gracanice

nije postojala institucionalna briga o priku-
pljanju, obradi i ¢uvanju grade iz navedenog
perioda. Istini za volju, jos$ u toku rata 1992.-
1995. pokrenute su aktivnosti na prikupljanju
historijske grade za taj period (arhivske, mu-
zejske i druge), pri ¢emu su nadlezni organi
i sluzbe (od Ministarstva odbrane R BiH, pa
do Staba Vrhovne komande, odnosno Gene-
ral§taba Armije R BiH - preko svih potcinje-
nih instanci) naredivali i nalagali navedene
aktivnosti, uz izradu preciznih propisa i
uputstava. Ve¢ sredinom 1995. godine, 221.
brdska brigada Gracanica (ranija 111. bri-
gada) vec je imala formiranu spomen-sobu,
§to je vidljivo iz jednog dokumenta General-
$taba. Sa zavr$etkom rata i svim promjenama
koje su uslijedile (ukidanje jedinica Armije R
BiH, formiranje Vojske Federacije, a potom i
Oruzanih snaga BiH), malo ko je znao gdje
je sva ta prikupljena grada zavrsila i kakva je
bila njezina sudbina.(Tek nedavno $ira jav-
nost je saznala za muzejsku postavku i de-
poe 2. puka Oruzanih snaga BiH u kasarni

Dubrave, te inicijativu da to preraste u vojni
muzej.)

U proteklih petnaestak godina, medutim,
veci broj lokalnih zajednica $irom Bosne i
Hercegovine formirao je i otvorio razlicite
muzejske zbirke i spomen-sobe, posvecene
razdoblju Odbrambeno-oslobodilackog rata
(1992.-1995.). Sve one su pokazale svoje
puno opravdanje, kako na historijsko-me-
morijalnom i edukativnom planu, tako i na
onom razvojnom-doprinose¢i turistickoj
ponudi doti¢nog mjesta. To je bio i dodatni
motiv da se sli¢an projekt inicira, pokrene i
realizira u Gracanici.

Sama ideja da se napravi neka vrsta muzej-
ske postavke, posvecene odbrani Gracanice
1992.-1995. postojala je ve¢ duze vrijeme, a
povremeno su je isticali predstavnici bora¢-
kih organizacija, ratni komandanti i drugi
ucesnici tadasnjih zbivanja. Medutim, sve
jeostajalo samo na ideji i usmenim prijedlo-
zima. Inicijativa objavljena u 41. broju “Gla-
snika”, koliko nam je poznato, prvi je pokusaj
da se takva ideja pismeno izlozi i temeljitije
obrazlozi. U istom broju, inace, objavljen
je i ¢lanak Mensure Mujkanovi¢, kustosice
Muzeja Tesanj, koja je opisala iskustva u re-
alizaciji projekta spomen-sobe 1992.-1995. u
Tesnju. Nadali smo se da ¢e to biti neka vrsta
poticaja za javnost Gracanice da snaznije po-
drzi takav projekat. U meduvremenu je otvo-
rena i spomen-soba u okviru J.U. Bosanski
kulturni centar “Alija Izetbegovi¢” u Kalesiji
(2017.), prva takva muzejska postavka na
prostoru Tuzlanskog kantona.

Spomenuta inicijativa za formiranje Spo-
men-zbirke 1992.-1995. i uredenje Spo-
men-sobe odbrane Gracanice prezentirana
je i predstavnicima borackih organizacija,
koji su izrazili nacelnu podr$ku. Razumijeva-
nje je iskazala i op¢inska, odnosno gradska
uprava. Konkretniji koraci su poduzeti 2018.
godine, kada je rjeSenjem Gradonacelnika
imenovan petoclani Radni tim za formiranje
“Spomen-zbirke 1992.-1995, u koji je su usli

predstavnici borackih organizacija, gradske
uprave i BKC-a.

Planirano je da se buduca Spomen-zbirka
1992.-1995. sastoji iz dva segmenta: Spo-
men-sobe odbrane Gracanice, kao muzej-
skog dijela, namijenjenog najsiroj javnosti,
te historijsko-dokumentacione zbirke, kao
kolekcije relevantne historijske grade, koja ¢e
biti namijenjena uzoj, stru¢noj javnosti - za
potrebe istrazivackih, publicistickih, eduka-
tivnih i sli¢nih projekata.

Poslije odgovarajucih pripremnih aktiv-
nosti, 1. septembra 2019. godine (za Dan
brigade) gradanima je upucen Javni poziv
za prikupljanje historijske i muzejske grade
iz perioda Odbrambeno-oslobodilackog
rata. Do kraja iste godine odazvalo se tri-
desetak gradana (Sto je, imajudi u vidu sve
okolnosti, sasvim pristojan broj). Pocetkom
naredne godine prikupljeno je, obradeno i
evidentirano oko stotinjak muzejskih ekspo-
nata, kompletirana su izdanja ratne $tampe
Gracanice, prikupljen je veci broj razli¢itih
dokumenata i fotografija u fizickoj i digital-
noj formi... Uz ponesto $to se ve¢ nalazilo u
fundusu Zavic¢ajne muzejske zbirke, odnosno
BKC-a, bila je to ve¢ sasvim dovoljna koli¢ina
grade za formiranje spomen-sobe, ali i histo-
rijsko-dokumentacione zbirke uz nju. Dalje
su slijedile aktivnosti na adaptaciji prostorije,
nakon cega je trebalo pristupiti organiziranju
same muzejske postavke Spomen-sobe. U
meduvremenu, Budzetom grada Gracanica
za 2020. godinu predvidena su i sredstva u
iznosu od 5.000,00 KM, $to je bilo dovoljno
za realizaciju projekta — barem u jednoj po-
cetnoj, ali zaokruzenoj fazi.

Nazalost, izbijanje pandemije Covid-19,
restriktivne epidemioloske mjere i kriza koja
je nastala kao posljedica svega toga znatno
su usporili dinamiku predvidenih aktivnosti.
Otvorenje Spomen-sobe prvobitno je bilo
planirano za 25. maj 2020. godine, ali novo-
nastale okolnosti taj su rok znatno prolon-
girale. Uslijed naglog smanjenja prihoda, u
pitanje je do$ao i finansijski okvir, odnosno

Evidentiranje muzejskog materijala i upis u inventarnu knjigu

realizacija planirane budzetske stavke. Ipak,
u meduvremenu se i dalje radilo na obradi,
sredivanju i evidenciji prikupljenog materi-
jala. U jesen 2020. godine, nakon $to je osi-
guran dio potrebnih sredstava, izvr$eno je
pregradivanje i adaptacija prostorije buduce
spomen-sobe, nakon ¢ega se pristupilo orga-
nizaciji muzejske postavke. Uporedo s tim,
trebalo je izvr§iti i kompletnu reorganizaciju
stalne postavke Zavicajne muzejske zbirke,
§to je realizirano do ljeta 2021. godine.
Inace, kada se zapocelo s realizacijom
ovoga projekta, bila je predvidena izrada i
nabavka novoga muzejskog inventara (na-
mjenski radenih vitrina). Uslijed krize, pro-
uzrocene pandemijom, od toga smo morali
odustati, te smo bili primorani iskoristiti
postoje¢i muzejski inventar s kojim smo od
ranije raspolagali. Od novog materijala ku-
pljene su samo Ccetiri plasti¢ne lutke, na ko-
jima su izloZene autenti¢ne ratne uniforme.
Sve ostalo moralo se improvizirati. Osim
nabavke lutki, najve¢i dio troskova odnosio

se na Stampu informativnih panoa i fotogra-
fija. Ukupni troskovi, na kraju, nisu prelazili
ni 3.000 KM. Radi usporedbe, neke su druge
lokalne zajednice u Bosni i Hercegovini za
sli¢cne projekte ulagale i petostruko vece
iznose.

Za cijelo to vrijeme, javljali su se i novi
gradani - donatori muzejskog materijala.

Muzejska kolekcija je obogacena novim
eksponatima, a takoder i zbirka historij-
ske grade, kako u fizickoj, tako i u digi-
talnoj formi. Neki znacajniji eksponati su
pristigli neposredno pred otvorenje same
spomen-sobe, pa su pojedine cjeline bile
dopunjene.

Kompletnu realizaciju postavke, ukljucu-
juciidizajn panoa i prate¢eg materijala, izvr-
$io je potpisnik ovih redova.

%%

Ako ¢emo govoriti o tome ko je zaslu-
Zan za formiranje ove Spomen-sobe i kome
najvide treba zahvaliti — to su svakako gra-

dani koji su poklonili muzejsku i historijsku
gradu.

U trenutku kada smo pokrenuli ovu ini-
cijativu, postoje¢i muzejski fundus Zavi¢ajne
muzejske zbirke Gracanica raspolagao je sa
svega par predmeta iz razdoblja 1992.-1995.
- uz jo$ ponesto §to se u samoj ustanovi mo-
glo prikupiti. Autor ovih redaka je odlucio
pokloniti svoju privatnu kolekciju militarije
(materijal prikupljen isklju¢ivo s podrucja
Gracanice), ra¢unaju¢i na podrsku kolega -
ljudi okupljenih oko “Gracani¢kog glasnika’,
u prvom redu. I to je bilo to. Sve ostalo su,
medutim, darovali gradani — pedesetak i vise
njih, koji su se odazvali na spomenuti javni
poziv. Najvie ih je, naravno, sa podrucja
Gracanice, ali ima ih i sa prostora susjedne
opcine Doboj-Istok, pa ¢ak i iz Tuzle. Medu
njima su mnogi bivsi borci, pripadnici Ar-
mije R BiH, ratni vojni invalidi, “zlatni lji-
ljani”, komandanti i oficiri, osoblje iz ratne
bolnice i saniteta, majstori iz ratne namjenske
proizvodnje, ratni reporteri, predstavnici rat-
noga civilnog rukovodstva i organa uprave,
te brojni drugi gradani - civili, naposlijetku i
oni koji su, kao kolekcionari, ¢uvali i sacuvali
dio muzejskog materijala i historijske grade.

Imena svih donatora javno su istaknuta
na zidu Spomen-sobe, te upisana u odgova-
raju¢u muzejsku evidenciju.

Najmanje $to moZzemo uciniti jeste da spo-
menemo njihova imena i na ovome mjestu:
- Muharem Alihodzi¢
- Muhibija Alji¢
- Nedzad Babaji¢
- Sead Baji¢
- Edo Betirovi¢
- Hajrija Becirovic¢
- Mustafa Begié¢
- Aziz Bri¢i¢
- Babhrija Brici¢
- Muhamed Cehaji¢
- Faruk Deli¢
- Omer Deli¢
- Besim Devedzi¢
- Rusmir Djedovi¢

- Himzo Durakovié
- Habib Dzananovié
- Hasan Gazibegovi¢
- Esad Grbi¢
-  Almir Guti¢
- Dizemila Hrvi¢
- Nihad Halilbegovi¢
- Dzemal Hamzi¢
-  Omer Hamzi¢
- Ibrahim Hasanbegovi¢
- Senad Ibrahimovié
- Irfan Izeroski
- Adis Kruski¢
- Zlatko Kuduzovié
- Fahrudin Kurtovié¢
- Amir Masi¢
- Seval Marmarac
- Bahrija Mehuri¢
- Bego Mehuri¢
- Sukrija Muji¢
- Faruk Muratovi¢
- Fikret Muslimovi¢
-  Armin Nurki¢
- Ibrahim Nurkié
- Seval Odobasi¢
- Mustafa Oki¢
- Nijaz Omerovi¢
- Mahir Osmi¢
- Osman Puskar
—  Jasmin Sirovica
- Himzo Smajilbasi¢
- Faruk Smajlovi¢
- Safet Spahi¢
- Hanifa Sulejmanovi¢
- Hasib Sari¢
- Edin Sakovi¢
- Muhibija Sestan
- Ibro Tataragi¢
- Amir Zejnilagi¢
- Lejla Zunié¢
Poslije zavrsetka, odnosno otvorenja Spo-
men-sobe, muzejski materijal i historijsku
gradu poklonili su:
- Mustafa Baji¢
- Enis Fazli¢
- Hajra Hankusi¢

Spomen-soba odbrane Gracanice - danasnji izgled

- Edin Hasi¢

- Zijad Me$anovi¢

- Edvin Mujinovi¢

- Ernaidr. Emir Softi¢
- Fahrudin Tuki¢

To je spisak do zaklju¢enja ovoga teksta.
On ¢e vjerovatno biti i prosiren - do izlaska
ovog broja naseg Casopisa iz §tampe, ali i ka-
snije. Ve¢i broj drugih gradana je, posjetivsi
i pogledavsi Spomen-sobu, takoder obecao
donirati muzejske predmete i drugu sacu-
vanu gradu.

Neki od navedenih donatora poklonili su
ili pozajmili na kopiranje po nekoliko do-
kumenata ili fotografija. Drugi su donosili i
po pune kutije muzejske i dokumentacione
grade.

Svima njima treba iskazati neizmjernu za-
hvalnost i sacuvati sje¢anje na njih kao svo-
jevrsne utemeljitelje ove muzejske postavke.

Jer, oni nisu poklanjali samo muzejsku i
historijsku gradu — mnogi od njih su poklo-

nili i dragocjene licne uspomene... To je ne-
§to $to se itekako mora cijeniti.
%%

Podrsku realizaciji ovog projekta pruzio
je njegov glavni - ujedno i jedini pokrovi-
telj, gradonacelnik Gracanice Nusret Heli¢,
kome je pripala ¢ast da svecano otvori Spo-
men-sobu. Tom prilikom, Gradonacelnik je
obecao dalju podrsku. Uz zahvalnost za do
sada ucinjeno, moramo ista¢i da ozbiljno
rac¢unamo na to obecanje. Naime, dio pret-
hodno prikupljene i u meduvremenu pristi-
gle muzejske grade ostao je u depou, tako da
se ve¢ sada ukazuje potreba za nabavkom no-
vog izlozbenog inventara i prosirenjem po-
stavke Spomen-sobe. Iskreno se nadamo da
¢emo to realizirati u toku naredne, 2022. go-
dine. Osim toga, samim prostorijama Zavi-
¢ajne muzejske zbirke potrebna je odgovara-
juca sanacija — popravka krova (koji na mjest,
rjeSenje fizicke zastite i osiguranja objekta,
obnova sanitarnog ¢vora), a u planu imamo
i “osvjeZavanje” postavke savremenijim sred-



Nekoliko rijeé¢i prigodom osnivanja Spomen-zbirke 1992. - 1995. 11

stvima (npr. ugradnja display-a na kojima ¢e
se prikazivati odgovarajuéi vizualni i audio-
vizalni sadrzaji i sl.).

Zahvalnost, naravno, treba iskazati i bo-
rackim organizacijama grada Gracanica,
odnosno Organizaciji porodica $ehida i po-
ginulih boraca, Organizaciji Ratnih vojnih
invalida, te Organizaciji demobilisanih bo-
raca, kao i Udruzenju dobitnika Ratnog pri-
znanja “Zlatni ljiljan”. Svi oni su pruzili po-
dr$ku ovom projektu, ne samo sluzbenu (koja
je ve¢ i sama po sebi bitna), ve¢ i konkretnu.

%

Otvorenjem i stavljanjem u funkciju Spo-
men-sobe, kako rekosmo, zavrSena je prva i
najvaznija faza projekta Spomen-zbirka 1992.-
1995., te je pozornost usmjerena na formira-
nje historijsko-dokumentacione zbirke, kao
zasebnog, ali vaznog prateceg segmenta Spo-
men-sobe odbrane Gracanice. Ova cjelina
¢e obuhvatiti historijsku gradu u najSirem
smislu, dakle: dokumente i arhivalije, ratnu
periodiku, publicistiku i §tampu, relevantnu
literaturu, kolekciju fotografija, tonske zapise
i audiovizualnu gradu itd. U protekle dvije
godine prikupljena je znacajna koli¢ina tog
materijala (kako u digitalnoj, tako i fizickoj
formi). Sve to je potrebno razvrstati i srediti,
zatim evidentirati, te zastiti i pohraniti na si-
gurno, $to e biti glavni zadatak u predstoje-
¢em periodu.

U meduvremenu je postignut i usmeni
dogovor o saradnji sa predstavnicima Arhiva
Tuzlanskog kantona u Tuzli, koji su izrazili
interes za preuzimanje dijela prikupljene
grade, u izvornom obliku ili kopiji. Sa svoje
strane, Arhiv bi ponudio kopije relevantnih
dokumenata i grade koju ¢uvaju u svom po-
sjedu. Za takvu saradnju smo, naravno, vise
nego zainteresirani i u tom smislu ¢emo u
predstoje¢em periodu uputiti jedno pismo
namjere i nacrt ugovora o saradnji. Sli¢nu sa-
radnju nastojat ¢emo uspostaviti i sa drugim
ustanovama.

Znacajnu pomo¢ u ovim aktivnostima
predstavlja i donacija grupe Gracanlija koji

zive i rade u austrijskom gradu Graz, okuplje-
nih oko kluba “Gracanica United”. U povodu
najavljenog otvorenja Spomen-sobe, oni su
sakupili i urudili novac u iznosu od 500 KM
za potrebe ove muzejske postavke. Bio je to,
u neku ruku, prilog “na ¢elo” novootvorenoj
Spomen-sobi, odnosno cjelokupnom pro-
jektu Spomen-zbirka 1992.-1995. Navedeni
je iznos, u dogovoru s donatorima, odmah
utro$en u nabavku najnuznije opreme i ma-
terijala za fizicko i digitalno arhiviranje, tako
da se sa aktivnostima na sredivanju historij-
sko-dokumentacione zbirke moglo odmah
poceti. Planirano je da se glavnina posla na
razvrstavanju i sredivanju postoje¢eg ma-
terjjala (i u fizickom, i digitalnom obliku)
zavr$i u nekoliko narednih mjeseci. Kod di-
gitalnog materijala, nakon sredivanja, isti ce
se pohraniti na vise medija, te dalje ¢uvati na
sigurnom. Plan je, takoder, da se cjelokupan
prikupljeni dokumentacioni materijal u fi-
zi¢kom obliku istovremeno digitalizira, dok
¢e se digitalne kopije vaznijih dokumenata
printati i na odredeni nacin sortirati.

Zavr$etkom poslova i zaokruzivanjem
historijsko-dokumentacione zbirke, ista ce
se na odgovarajuc¢i nacin prezentirati jav-
nosti, te koristiti kao vazan prateci segment
Spomen-sobe.

%%

Postavka Spomen-sobe odbrane Gracanice
obuhvata raznovrsnu muzejsku gradu koja
svjedoci o ratu 1992.-1995. godine, ukljucu-
juci: fotografije, dokumente, razlic¢itu vrstu
vojne opreme, ostatke granata i projektila
koji su padali na Gracanicu, vojne isprave i
ambleme, licne predmete iz ratne svakodnev-
nice, ratne zastave, ratnu $tampu i plakate...
Na zidnim plohama, u proceljima prostorije,
upisana su imena 149 ubijenih i stradalih ci-
vila, te 325 $ehida i poginulih boraca s pod-
rucja Gracanice.

Sve to je izloZeno u tematsko-hronolos-
kom slijedu, svjedoceci o svemu onome $to
se na podru¢ju Gracanice deSavalo od sre-
dine 1991. pa sve do kraja 1995. godine.

Spomen-soba odbrane Gracanice - detalj

Spomen-soba, kao takva, sluzit ¢e kao
historijsko-memorijalna cjelina koja ¢e ¢u-
vati sjec¢anje i uspomenu na period od 1992.
do 1995. godine, ali ujedno educirati mlade
narastaje o svemu onome §to se u navede-
nom razdoblju desavalo u Gracanici, ali i u
Bosni i Hercegovini uopce.

Po zavrsetku rata, naime, prevladavalo je
misljenje da radi izgradnje buduc¢nosti treba
valjda zaboraviti proglost, te je i cjelokupan
period od 1992. do 1995. naprosto “prognan”
iz Skolskih programa historije. Barem kada
su vecinski bosnjacke sredine u pitanju. Ko-
liko je to pogubno, nije potrebno posebno
govoriti: dovoljno se prisjetiti poznate izreke
da oni koji ne poznaju vlastitu proslost bivaju
osudeni da im se ona ponavlja. U proteklom
stolje¢u, ovda$nji narodi su to viSestruko
iskusili. Bo$njaci posebno.

Drzimo, stoga, da je upoznavanje mladih s
historijom navedenog perioda izuzetno zna-
¢ajno. Za pocetak, barem na ovakav nacin,
kroz muzejsku postavku i njenu prezentaciju;
u dogledno vrijeme i kroz organiziranje pri-

godnih radionica, te putem web-a i drustve-
nih mreza - sve u cilju da mladi spoznaju ono
o ¢emu ova Spomen-soba svjedo¢i. O hra-
brosti i odlu¢nosti ovdasnjih ljudi da, skoro
goloruki, stanu u odbranu vlastitih Zivota,
domova i slobode, u odbranu svog prava na
postojanje i opstojnosti vlastite domovine. O
inventivnosti i sposobnosti Gracanlija, koji u
op¢oj oskudici i nedostatku oruzja i municije
sami pokrecu izradu i proizvodnju minoba-
caca, granata, mina. O zalaganju naroda i
poduzetnickom duhu privrednika, koji u naj-
tezim uvjetima rata osiguravaju finansiranje
odbrane. O ljudima koji su uspjeli odbraniti
vlastite domove i naselja, bez ijednog kva-
dratnog metra izgubljenog teritorija - ali i
ljudima koji su medu prvima krenuli komsi-
jama u pomo¢, dajuci velik doprinos odbrani
Bosne i Hercegovine na brojnim drugim bo-
jistima, od Gradacca i Posavine preko Sapne
i Teo¢aka pa sve do Olova, Crnorijecke viso-
ravni, Igmana. O borcima i jedinicama koji
iz rata izadoSe Cista obraza, bez ijednog osu-
denog, optuzenog ili osumnjicenog za ratne

zlo¢ine; o sredini koja je sacuvala obje crkve
u gradu kroz najteza vremena, kada su dza-
mije Sirom Bosne i Hercegovine namjerno
rusene i zatirane...

Sve te Cinjenice, na koje svaki stanovnik
grada Gracanica moze i treba biti ponosan,
na odgovaraju¢i nacin su ilustrirane kroz po-
stavku Spomen-sobe.

Nasa je nada da ¢e mladi bar ne$to od toga
spoznati i nauciti. No, jos jedan cilj imamo u
vidu - da mladi iz svega izloZenog spoznaju
i pravu narav rata: surovu, brutalnu i tra-
gi¢nu. Samo tako shvatit ¢e, razumjeti i znati
da cijene ono §to su prethodne generacije
vlastitom Zrtvom i zalaganjem postigle, ali i
da budu sretni $to Zive u vremenu mira. Na-
poslijetku, posluzit ¢emo se rije¢ima jednoga
nekadasnjeg borca iz Gracanice: trideset go-
dina stanja u kome Zivimo, sa svim njegovim
izazovima, mukama i pote§ko¢ama - bolje je
od tri dana rata.

SUMMARY
A FEW WORDS ON THE OCCASION
OF THE FOUNDING OF THE
MEMORIAL COLLECTION 1992-1995
WITH THE MEMORIAL ROOM OF
THE DEFENSE OF GRACANICA

Within the activities of the public institution The
Bosnian Cultural Center Gracanica has launched an
initiative to collect museum material and historical
documents from the 1992-1995 period. It is planned
to form a special museum exhibit from the colle-
cted material - a memorial room commemorating
the defense of Gracanica, intended for the gene-
ral public, while a collection of relevant historical
documents on Gracanica and its surroundings in
the 1992-1995 period would be formed next to the
planned memorial room (a historical-documentary
collection, intended for the narrower, professional
public). After the preparatory activities a public in-
vitation to collect museum and historical material
was sent out on the 1st of September 2019. Until the
opening of the exhibition 55 citizens responded to
that invitation. The collected museum material was
professionally processed and entered into the mu-
seum records. In the meantime, the room itself had
been renovated and an exhibition set-up was arran-
ged. The memorial room was ceremoniously opened
on the 1st of September 2021 (on the occasion of the
Day of the 11th/21st mountain brigade Gracanica).
This project was sponsored by the mayor of Graca-
nica. It is planned that the memorial room will be
used for cultural and commemorative, educational
and other purposes, and it will be constantly expan-
ded and supplemented.

